AMIANTOA DUTEN HONDAKINAK BILDU ETA KUDEATZEKO ZERBITZUA EMATEKO BALDINTZA TEKNIKOEN
AGIRIA

1. KONTRATUAREN XEDEA

Debabarreneko udalerrietako edozein bilketa-gunetan amiantoa duten hondakinak bildu eta kudeatzeko
zerbitzua kontratatzea da lehiaketa honen helburua.
Zerbitzuaren barruan daude:

e Amiantoa duten hondakinen kudeaketa eta egokitzea, ondoren eramateko.

e Amiantoa duten hondakinak ibilgailu baimenduetan garraiatzea, une oro araudi aplikagarria betez eta
kudeatzaile baimenduaren zentroraino.

e Kudeatzaile baimenduan edo zentro homologatuan gordetzea

2. KONTRATUAREN IRAUPENA

Kontratu honek xede duen zerbitzu-prestazioak bi urteko iraupena izango du, kontratrua formalizatzen

denetik, eta urte bat luzatzeko aukera egongo da.

3. LIZITAZIOAREN OINARRIZKO AURREKONTUA ETA KONTRATUAREN BALIO ZENBATETSIA

Lizitazioaren oinarrizko aurrekontua

Kontratu honek xede duen prestazioa bi urtez emateko lizitazioaren oinarrizko aurrekontua 37.171,20
eurokoa da (BEZ barne). Urtean zehar 8 bilketa aurreikusten dira.

Eskainitako prezioak lizitazioaren oinarrizko aurrekontua baino txikiagoa izan beharko du. Prezio horretan
kontuan izan beharko dira kontratua gauzatzearen ondorioz sortutako zerga eta gastu guztiak, Balio
Erantsiaren Gaineko zerga barne.

Kontratuaren balio zenbatetsia

Bi urte gehi beste urte beteko luzapena duen kontratuaren balio zenbatetsia 46.080 €-koa da (BEZ kontuan
hartu gabe). Zenbateko horren barruan daude kontratua gauzatzearen ondorioz sortutako gastu guztiak,
Balio Erantsiaren Gaineko zerga kontuan izan gabe.

Prezio unitarioak:

Zerbitzu bakoitzaren gehieneko prezio unitarioa (BEZ kanpo) 1.920 €/ zerbitzua da.
Prezio honetan sartzen da:

- Bilketa egiteko behar diren administrazio-izapideak



- Hondakinak egokitzea, gero lekualdatzeko: Lan hori egiteko 4 ordu aurreikusi dira (Esleipendunak
bilketa-lekura joateko behar duen denbora kontuan hartu gabe), bi langileren eskulana Big-bagen
paketatzeko edo plastiko berezian bildu eta hondakin hori behar bezala etiketatzeko.

- Garraiolari baimendu baten bidez lekualdatzea

- Amiantoa duten hondakinak biltegiratzeko baimendutako kudeatzailearen edo zentro
homologatuaren tasa

Zerbitzuaren/prezioaren egokitzapenaren lanorduen muga gainditzen duen gehieneko prezioa (€/ orduko)
120 eurokoa izango da (BEZ kanpo).

Ateratzen den prezio unitarioari baimendutako kudeatzailearen edo behar bezala egiaztatutako zentro
homologatuaren tasa gehigarriak gehitu ahal izango zaizkio, zerbitzu batean jasotako hainbat kasu gertatzen
badira.

Lizitatzaileak, bere eskaintzan, hondakinak lekualdatzen dituen kudeatzaile baimenduaren edo zentro
homologatuaren tasen berri eman beharko du.

4. NAHITAEZKO BALDINTZA TEKNIKOAK

Hauek dira eskaintzetan nahitaez beste beharreko baldintza teknikoak:

HONDAKIN MOTA HONETAKO EKOIZLEAREN BETEBEHARRAK:

e Lehiaketan parte hartzen duten enpresek inskribatuta egon behar dute haien instalazio nagusiak
dauden lurraldeko lan-agintaritzako organoek amianto-arriskua duten enpresak jasotzeko duten
erregistroan.

e '"Epe laburreko jardueretan irregularki agertzen diren edo aurrez programatu ezin diren
fibrozementuzko materialak bota eta kudeatzeko plan orokorrak” indarrean egon behar du.

e Amiantoa duten hondakinen kudeaketari dagokion administrazio-izapidetzea.

¢ Indarrean dagoen araudia betetzea amiantoaren eraginpean egoteko arriskua duten lanei dagokienez

e Kontratu honi atxikitako kanpoko bitartekoak adierazi beharko ditu, azpikontratistak, eta garraiolaria
eta kudeatzaile baimendua identifikatu beharko ditu.

e Garraiolariarekin eta kudeatzaile baimenduarekin duen harreman juridikoa egiaztatzen duen agiria

aurkeztu beharko du, erantzukizunpeko adierazpen bidez.



HONDAKIN MOTA HONETAKO GARRAIOLARIEN BETEBEHARRAK:

Horrelako hondakinetarako baimendutako garraiolariaren ziurtagiria aurkeztu beharko du.

BAIMENDUTAKO KUDEATZAILEAREN EDO ZENTRO HOMOLOGATUAREN BETEBEHARRAK

Hondakin mota horretarako baimendutako kudeatzailearen edo zentro homologatuaren ziurtagiria
aurkeztu beharko du.
Material hori botatzen duen zabortegiko hondakin mota horretarako baimendutako zabortegiaren

baimena aurkeztu beharko du eta dagokion tasen prezioa adierazi beharko du.

BETEBEHAR OROKORRAK:

Estatuko Lizitatzaileen eta Enpresa Sailkatuen Erregistro Ofizialean (ROLECE) edo dagokien autonomia-
erkidegoko erregistro baliokidean inskribatuta egon behar dute enpresek (inskripzio eguneratua),
baldin eta konkurrentziak hori galarazten ez badu.

Araudiak adierazten duen moduan bota eta kudeatu beharko da hondakin hori.

1995eko azaroaren 8ko 31/1995 Legearen 24. artikulua garatzen duen Laneko Arriskuak Prebenitzeko
171/2004 Errege Dekretuan enpresa-jardueren koordinazioaren alorrean adierazitakoa bete behar da.

Giza baliabideak eta baliabide teknikoak: deskribatutako lanak garaiz eta aurreikusitako moduan egin
ahal izateko, enpresa esleipendunak konpromisoa hartu beharko du, zerbitzu horri giza baliabide eta
baliabide tekniko eta material nahikoak atxikitzeko, baldintza hauek betez:

- Arduradun bat izendatzea hizketakide gisa.

- Lanetan parte hartzen duten pertsona guztiek gaitasuna izan behar dute aurreikusitako lanak
egiteko. Pertsona horiek esleipendunaren agindupean jardungo dute eta esperientzia ziurtatua
izan beharko dute egingo dituzten lanetan. Esleipendunaren betebeharra izango da bere
kargura dauden langileei lanak egiteko behar duten prestakuntza ematea.

Eskaintza egiten duen enpresak agiri honetan deskribatutako eginkizunetarako berariazko
dokumentazioa izan beharko du segurtasun- eta osasun-arloan (arriskuen ebaluazioa). Lanak hasi
aurretik, Debabarrena Eskualdeko Mankomunitateari lan-arriskuen prebentzioaren arloan indarrean
dagoen araudia betetzen dela egiaztatzen duen dokumentazioa emango dio.
Gauzatzeko epea: Debabarrena Eskualdeko Mankomunitateak lana erretiratu duela jakinarazten
dionetik, gehienez ere 4 astekoa izango da lana egiteko epea.
Zerbitzua egin ondoren, hondakinen trazabilitatea egiaztatu beharko du.
Ezaugarri hauek ere zehaztu beharko dira:

- Desgaitasunen bat duten edo gizarte-bazterketa egoeran dauden langileen ehunekoa.

- Lan-taldeko aldi baterako kontratuen ehunekoa.

- Lan-taldean dauden emakumeen ehunekoa.



5. ESLEIPEN-IRIZPIDEAK

Puntuak formula bat aplikatuz esleitzeko irizpideak:

Kontzeptu hauengatik 100,00 puntu lortu ahal izango dira, gehienez:

5.1. Eskaintza ekonomikoa:

Onartutako proposamenen unitateko prezio/zerbitzuaren puntuazioak interpolazio lineal bidez
zehaztuko dira, hau da, bi punturen artean -P2 (baja maximoa, puntuazio maximoa) eta P1 (zero
baja, puntuazio minimoa)- definitutako zuzenaren arabera; puntu horiek mugatutako
zuzenaren segmentuaren barruan egongo da eskaintzari dagokion puntuazioa.

Hauek dira aipaturiko puntuak:

P2 — Unitateko prezio/zerbitzu ekonomikoenari dagokiona (baja maximoa). Eskaintza horri
puntuazio maximoa esleituko zaio (80,00 puntua).

P1 — Lizitazio motari dagokion puntuazioa. Formula honen araberako puntuazio minimoa
emango zaio:

Lizitazio motari dagokion puntuazio minimoa:
P1 =Pmin = 80,00 x (1-(3 x Bmax))
Non, Bmax = Baja maximoa

Baja (Bi) gisa ulertzen da lizitazioaren oinarrizko prezioaren eta eskainitako prezioaren (BEZ
barne) arteko diferentzia, zati lizitazioaren oinarrizko prezioa.

Pmin-en emaitza negatiboa bada, Pmin = 0 dela joko da.
Zuzen hori egiteko, onartutako eskaintzak bakarrik hartuko dira kontuan.

Printzipioz, desproportzionatutzat edo ausartegitzat hartu ahal izango dira onartutako
proposamen guztien baja-ehunekoen batezbesteko aritmetikoa, gutxienez, 10 portzentaje-
unitatetan gainditzen duten proposamenen bajak. Kontratazio-organoak onartu beharko du
adierazpen hori, ustez baja horren barruan dauden lizitatzaile guztiei informazioa eskatu eta
dagokion zerbitzuaren aholkularitza teknikoa jaso ondoren.

Proposamenaren; baja-ehunekoa = 80 x Bidela ulertzen da, noni-ren balioa 1 eta n artekoa izan
baitaiteke, n onartutako eskaintzen guztizkoa izanik.

Onartutako proposamenen unitateko prezio/ordu gehigarriaren puntuazioak interpolazio lineal
bidez zehaztuko dira, hau da, bi punturen artean —P2 (baja maximoa, puntuazio maximoa) eta
P1 (zero baja, puntuazio minimoa)- definitutako zuzenaren arabera; puntu horiek mugatutako
zuzenaren segmentuaren barruan egongo da eskaintzari dagokion puntuazioa.



Hauek dira aipaturiko puntuak:

P2 — Unitateko prezio/ordu gehigarri ekonomikoenari dagokiona (baja maximoa). Eskaintza horri
puntuazio maximoa esleituko zaio (20,00 puntua).

P1 — Lizitazio motari dagokion puntuazioa. Formula honen araberako puntuazio minimoa
emango zaio:

Lizitazio motari dagokion puntuazio minimoa:
P1 = Pmin = 20,00 x (1-(3 x Bmax))
Non, Bmax = Baja maximoa

Baja (Bi) gisa ulertzen da lizitazioaren oinarrizko prezioaren eta eskainitako prezioaren (BEZ
barne) arteko diferentzia, zati lizitazioaren oinarrizko prezioa.

Pmin-en emaitza negatiboa bada, Pmin = 0 dela joko da.
Zuzen hori egiteko, onartutako eskaintzak bakarrik hartuko dira kontuan.

Printzipioz, desproportzionatutzat edo ausartegitzat hartu ahal izango dira onartutako
proposamen guztien baja-ehunekoen batezbesteko aritmetikoa, gutxienez, 10 portzentaje-
unitatetan gainditzen duten proposamenen bajak. Kontratazio-organoak onartu beharko du
adierazpen hori, ustez baja horren barruan dauden lizitatzaile guztiei informazioa eskatu eta
dagokion zerbitzuaren aholkularitza teknikoa jaso ondoren.

Proposamenaren; baja-ehunekoa = 20 x Bidela ulertzen da, noni-ren balioa 1 eta n artekoa izan
baitaiteke, n onartutako eskaintzen guztizkoa izanik.

6. BERDINKETA HAUSTEKO IRIZPIDEAK

Bi eskaintza edo gehiagoren artean berdinketa dagoenean, honela hautsiko da:

.- Enpresa bakoitzeko lan-taldean dauden langile desgaituen edo gizarte-bazterketa egoeran dauden
langileen ehunekoak konparatuz (ehuneko handiena duenak irabaziko du). Ehuneko hori ere berdina bada,
desgaitasunen bat duten edo gizarte-bazterketa egoeran dauden langile finko gehien dituen enpresak
hautsiko du berdinketa.

Hala ere berdinketa badago, enpresa bakoitzaren lan-taldean aldi baterako kontratuen ehuneko txikiena
duen enpresari emango zaio lehentasuna.

Kasu horretan ere berdinketa badago, enpresa bakoitzaren lan-taldean emakumeen ehuneko handiena
duen enpresaren alde hautsiko da.

Hala ere berdinketa badago, hau da, aurreko irizpideekin berdinketa haustea lortu ez bada, zozketa bidez
hautsiko da.

7. KONTRATUA GAUZATZEKO BALDINTZA BEREZIAK

Ingurumena errespetatzen duten metodologia, prozesu eta bitarteko materialen bidez gauzatu beharko da

kontratuaren xedea.



8. INFORMAZIO OSAGARRIA

8.1 Formulen hautaketaren justifikazioa

P1 eta P2 puntuen arteko interpolazio lineal bidez puntuak banatzen dituen formula aplikatuz, P1=80 x (1-(3
x baja maximoa)) izanik eta P2 eskaintzarik ekonomikoena bada (hau da, bajarik handiena), eskaintza horri
esleituko zaizkio 80 puntuak. Bitarteko eskaintzei, berriz, bi puntuen arteko interpolazio lineal bidez esleituko
zaizkie puntuak. Lerro horretan, abzisen ardatzean ezarriko dira eskaintza bakoitzeko bajen balioak, eta
ordenatuen ardatzean eskaintza bakoitzari esleituko zaizkion puntuak.

Aukeratutako formularen bidez, eskaintzarik baxuenari esleitzen zaizkio kontzeptu horrengatik esleitu
daitezkeen puntu guztiak; lizitazio-prezioari, ostera, gehienezko puntuazioa (1-(3xbaja maximoa))
faktorearekin biderkatuta lortzen diren puntuak esleitzen zaizkio (baja maximoa ehunekotan adierazten da).

Era horretara, lizitatzaile batek lizitazio-prezioan eskaintzen badu zerbitzuaren hornikuntza, dezente puntu
gutxiago lortuko ditu, ahalegin bat egin, eta lizitazio-prezioa baino prezio baxuagoa eskaintzen duten
lizitatzaileek baino.

Horrez gainera, proposamenik ekonomikoena zenbat eta baxuagoa izan, are baxuagoa izango da lizitazio-
prezioaren berdina den eskaintza baten puntuazioa, eta, alderantziziko proportzionaltasun-araua aplikatuz,
are gehiago urrunduko da puntuen banaketatik; izan ere, eskaintzarik ekonomikoena zenbat eta baxuagoa
izan, orduan eta handiagoa da puntuak interpolatzen diren zuzenaren malda. Hala, prezio baxuagoa
eskaintzen dutenen ahalegina saritzen da. Bestalde, aplikatutako formularen bidez, lizitatzaileek eskainitako
bajak antzekoak badira, antzeko puntuazioak esleitzen dira.

P1 eta P2 puntuen arteko interpolazio lineal bidez puntuak banatzen dituen formula aplikatuz, P1=20 x (1-(3
x baja maximoa)) izanik eta P2 eskaintzarik ekonomikoena bada (hau da, bajarik handiena), eskaintza horri
esleituko zaizkio 20 puntuak. Bitarteko eskaintzei, berriz, bi puntuen arteko interpolazio lineal bidez esleituko
zaizkie puntuak. Lerro horretan, abzisen ardatzean ezarriko dira eskaintza bakoitzeko bajen balioak, eta
ordenatuen ardatzean eskaintza bakoitzari esleituko zaizkion puntuak.

Aukeratutako formularen bidez, eskaintzarik baxuenari esleitzen zaizkio kontzeptu horrengatik esleitu
daitezkeen puntu guztiak; lizitazio-prezioari, ostera, gehienezko puntuazioa (1-(3xbaja maximoa))
faktorearekin biderkatuta lortzen diren puntuak esleitzen zaizkio (baja maximoa ehunekotan adierazten da).

Era horretara, lizitatzaile batek lizitazio-prezioan eskaintzen badu zerbitzuaren hornikuntza, dezente puntu
gutxiago lortuko ditu, ahalegin bat egin, eta lizitazio-prezioa baino prezio baxuagoa eskaintzen duten
lizitatzaileek baino.

Horrez gainera, proposamenik ekonomikoena zenbat eta baxuagoa izan, are baxuagoa izango da lizitazio-
prezioaren berdina den eskaintza baten puntuazioa, eta, alderantziziko proportzionaltasun-araua aplikatuz,
are gehiago urrunduko da puntuen banaketatik; izan ere, eskaintzarik ekonomikoena zenbat eta baxuagoa
izan, orduan eta handiagoa da puntuak interpolatzen diren zuzenaren malda. Hala, prezio baxuagoa
eskaintzen dutenen ahalegina saritzen da. Bestalde, aplikatutako formularen bidez, lizitatzaileek eskainitako
bajak antzekoak badira, antzeko puntuazioak esleitzen dira.



